
«Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի

1. Ընթացիկ իրավիճակը և իրավական ակտի ընդունման անհրաժեշտությունը.  

Հայաստանի Հանրապետության կառավարության 2004 թվականի ապրիլի 29-ի «Հայաստանի Հանրապետության կառավարությանն առընթեր ՀՀ ոստիկանության կողմից պետական պահպանության ենթակա պետական մարմինների և կազմակերպությունների շենքերի ու շինությունների, ինչպես նաև կարևորագույն նշանակության օբյեկտների ցանկը հաստատելու մասին» N 1008-Ն որոշմամբ հաստատված 2-րդ հավելվածում ներառված թվով 95 օբյեկտներ՝ կապտաժային կառույցներ, պոմպակայաններ, մաքրման կայաններ, արտեզյան հորեր և օրվա կարգավորող ջրամբարներ ներկայումս չեն պահպանվում ՀՀ ոստիկանության կողմից:
 Ամենատարբեր իրավիճակներում վերը նշված օբյեկտները կարող են հանդիսանալ որպես բնակչության դեմ իրականացվող դիվերսիոն ահաբեկչական գործողության  թիրախ:
Հաշվի առնելով նշված օբյեկտների ռազմավարական նշանակությունը, ֆիզիկական պաշտպանվածության մակարդակը, ինչպես նաև ահաբեկչության տեսանկյունից խոցելիությունը՝ անհրաժեշտություն է առաջացել տվյալ օբյեկտներում կազմակերպել կայուն պահակետերով ծառայություն, որն իրականացվելու է փուլերով՝ 2016թ-ին 39 օբյեկտ, 2017թ-ին  36 օբյեկտ և 2018թ-ին 20 օբյեկտ:
 «Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի նախապատրաստման անհրաժեշտությունը պայմանավորված է ոստիկանական պահպանություն իրականացնող մասնագիտացված ստորաբաժանումների կողմից որոշման նախագծով նախատեսվող թվով 39 կապտաժային կառույցների, պոմպակայանների, մաքրման կայանների, արտեզյան հորերի և օրվա կարգավորող ջրամբարների  պետական պահպանության և անվտանգության ապահովման համար ՀՀ պետական բյուջեից 2016 թ-ի հունվարի 1-ից կատարվող հատկացումները ՀՀ ոստիկանության համապատասխան ծախսային ծրագրով սահմանված լինելու առկայությամբ, ինչպես նաև ոստիկանության կողմից պետական պահպանության ենթակա  օբյեկտների պետական պահպանության ու անվտանգության ապահովման բնագավառում միասնական քաղաքականության ապահովման հանգամանքով:

1. Առաջարկվող կարգավորման բնույթը.

Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման 4-րդ կետի <<ա>> ենթակետի համաձայն նույն որոշման N 1 հավելվածում նշված՝ ՀՀ պետական բյուջեի միջոցների հաշվին պահպանվող օբյեկտների պետական պահպանությունն իրականացնելու համար ՀՀ տվյալ տարվա պետական բյուջեով հատկացումները ՀՀ ոստիկանության պահպանման ծախսերի նախահաշվում նախատեսվում են առանձին տողով, իսկ <<բ>> ենթակետի համաձայն՝ ցանկում ՀՀ պետական բյուջեից ֆինանսավորում պահանջող նոր օբյեկտների ներառման և (կամ) օբյեկտներում տեղակայված պահակակետերի թվի ավելացման դեպքում ՀՀ  կառավարության որոշմամբ առանձին սահմանվում են հատկացվող գումարի չափը և տվյալ տարվա ՀՀ պետական բյուջեի կատարումն ապահովող միջոցառումների մասին ՀՀ կառավարության որոշման մեջ կատարվող փոփոխությունները: 
Նկատի ունենալով, որ արդեն իսկ նշված 39 օբյեկտների պահպանության ու անվտանգության ապահովման համար 2016 թ-ի համար միջոցներ հատկացվել է ըստ այդմ առաջարկվում է կատարել համապատասխան լրացումներ և փոփոխություններ։

1. Նախագծի մշակման գործընթացում ներգրավված ինստիտուտները և անձինք 

Նախագիծը մշակվել է ՀՀ ոստիկանության կողմից:

1. Ակնկալվող արդյունքը

Նախագծի ընդունման արդյունքում միասնական մոտեցում ապահովելու սկզբունքով կիրականացվի ՀՀ ոստիկանության կողմից պետական պահպանության ենթակա  պետական մարմինների և կազմակերպությունների շենքերի պահպանության ու անվտանգության ապահովման ծախսերի ֆինանսավորումը՝ ՀՀ պետական բյուջեի միջոցների հաշվին: 

«Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ ՀՀ պետական բյուջեում ծախսերի կամ եկամուտների էական ավելացման կամ նվազեցման մասին

«Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով նախատեսվող 39 օբյեկտների պետական պահպանության և անվտանգության ապահովման համար ֆինանսական միջոցները հատկացվելու են ՀՀ ոստիկանության համապատասխան ծրագրով 2016 թ. պետական բյուջեից։

ՀՀ  ՈՍՏԻԿԱՆՈՒԹՅՈՒՆ

«Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման կամ փոփոխություններ և լրացումներ կատարելու անհրաժեշտության առկայության կամ բացակայության վերաբերյալան մասին

ՀՀ ոստիկանության կողմից մշակված «Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշումն ընդունելու կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
ՀՀ  ՈՍՏԻԿԱՆՈՒԹՅՈՒՆ


